ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 10-Ի N 977-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵՎ ԿԱԶՄԱԿԵՐՊՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1.
	Արդարադատության նախարարություն 
	28.11.2022թ. 
N27.4/52723 
 

	
	1. Նախագծի  1-ին կետի 3-րդ ենթակետով նախատեսվում է 9-րդ կետի 1-ին ենթակետը լրացնել հետևյալ բովանդակությամբ նոր՝ 7.1-ին կետով. 
«7.1. Լիցենզիա կամ թույլտվություն, եզրակացություն ստանալու համար հայտատուն հայտը ներկայացնում է բացառապես էլեկտրոնային եղանակով` Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում www.trade.gov.am) հասանելի «Թույլատվական փաստաթղթեր sw.gov.am) էլեկտրոնային համակարգում (այսուհետ՝ Մեկ պատուհան համակարգ) ենթահայտ լրացնելու միջոցով` հայտատուի նույնականացման քարտի հիման վրա, իսկ անհաղթահարելի ուժի առկայության դեպքում՝ թղթային եղանակով։»:
	Այս առումով հարկ ենք համարում նշել հետևյալը.
	Նկատի ունենալով ՀՀ Սահմանադրության 79-րդ հոդվածի պահանջները, ըստ որի՝ «Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ», գտնում ենք, որ անհրաժեշտ է հստակեցնել, թե այս պարագայում հայտատուի կողմից հայտը թղթային եղանակով ներկայացվելու դեպքում ո՞ր հանգամանքները կարող են դիտարկվել որպես անհաղթահարելի ուժի առկայություն՝ իրավակիրառ մարմնի կողմից հայեցողական վարքագիծ դրսևորելուց զերծ մնալու և համապատասխան վարքագիծ դրսևորելու նպատակով: 
Անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշմամբ, արձանագրել է. 
«(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։
	Միաժամանակ ցանկանում ենք նշել, որ ՀՀ Սահմանադրական դատարանը «օրենք» ասելիս ի նկատի է ունեցել ոչ միայն նորմատիվ իրավական ակտերի տեսակ հանդիսացող օրենքները, այլ ցանկացած իրավական ակտ, այդ թվում նաև՝ իրավական ակտերի տեսակ հանդիսացող ենթաօրենսդրական նորմատիվ իրավական ակտերը:
	Այսպիսով, նկատի ունենալով վերոգրյալը, գտնում ենք, որ Նախագիծը վերանայման կարիք ունի նշված խնդրի համատեքստում:
	Նախագծի 1-ին կետի 3-րդ ենթակետը Էկոնոմիկայի նախարարության առաջարկի հիման վրա հանվել է որոշման նախագծից:



	
		2. Նախագծի 2-րդ կետի համաձայն՝ «Սույն որոշումն ուժի մեջ է մտնում Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում www.trade.gov.am) հասանելի «Թույլատվական փաստաթղթեր sw.gov.am) էլեկտրոնային համակարգի գործարկման օրվանից»:
	Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի 1-ին մասը, ըստ որի՝ «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:»:
	Ուստի՝ գտնում ենք, որ 6-րդ կետով նախատեսված ժամկետը հստակեցման կարիք ունի, նկատի ունենալով այն հանգամանքը, որ Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգը արդեն գործում է:
	Ընդունվել է
Կատարվել է համապատասխան փոփոխություն:

	
	3. Միևնույն ժամանակ անհրաժեշտ ենք համարում նշել, որ Նախագծում առկա են ուղղագրական վրիպակներ, որոնք շտկման կարիք ունեն:

	Ընդունվել է 


	2
	Պետական եկամուտների կոմիտե
	03.11.2022թ.
 N01/3-2/79545

	
	Նախագծով առաջարկվել է սահմանել հետևյալը դրույթները.
Լիցենզիա կամ թույլտվություն, եզրակացություն ստանալու համար լիազոր մարմին տեղեկությունները և փաստաթղթերը ներկայացվում են, իսկ լիազոր մարմնի կողմից համապատասխան լիցենզիան, թույլտվությունը և եզրակացությունը կամ դրանց տրամադրման մերժման մասին տեղեկատվությունը տրամադրվում են էլեկտրոնային եղանակով` «Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով, բացառությամբ անհաղթահարելի ուժի առկայության դեպքերի, երբ դրանք կարող են ներկայացվել թղթային տեսքով: Միաժամանակ, առաջարկում ենք նախատեսել նաև դրույթ համաձայն որի՝ թույլատվական փաստաթղթերն այլ երկրներ ներկայացնելու անհրաժեշտության դեպքում լիազոր մարմնի կողմից դրանք կարող են տրամադրվել թղթային տեսքով։
	Նախագծի 1-ին կետի 3-րդ ենթակետը Էկոնոմիկայի նախարարության առաջարկի հիման վրա հանվել է որոշման նախագծից:


	
	Միաժամանակ հայտնում ենք, որ Հայաստանի Հանրապետության կառավարության 2021 թվականի հունիսի 10-ի N 977-Ն որոշման 9-րդ կետում համանման փոփոխություններ նախատեսող` Հայաստանի Հանրապետության կառավարության որոշման նախագիծ ներկայացվել է Հայաստանի Հանրապետության էկոնոմիկայի նախարարության կողմից, ինչի կապակցությամբ առաջարկում ենք Նախագծի նշված դրույթները միավորել մեկ նախագծում:
	Ընդունվել է ի գիտություն
Վարչապետի 2022 թ. հունիսի 16-ի N 02/16.11/19353 և սեպտեմբերի 22-ի N02/16.11/30894 հանձնարականների կատարման շրջանակներում շրջակա միջավայրի նախարարությունը 2022թ. հունիսի 23-ի N 1/01.4/9675 և սեպտեմբերի 27-ի N1/29.3/13030 գրություններով դիմել էր Պետական եկամուտների կոմիտե` խնդրո առարկա 9-րդ կետի վերաբերյալ Կառավարության 2021 թվականի հունիսի 10-ի N 977-Ն որոշման 9-րդ կետի 1-ին ենթակետում համապատասխան փոփոխություն կատարելու առաջարկներով՝ լիազոր մարմնի կողմից միասնական մոտեցում ապահովելու նպատակով: 
Սակայն հիմք ընդունելով վարչապետի 2022թ.  օգոստոսի 3-ի N02/16.11/25429 հանձնարարականը և վարչապետի աշխատակազմի ղեկավարի 2022 թ. հոկտեմբերի 17-ի N 02/16.11/33977 գրությունը մշակվել է սույն որոշման նախագիծը:
Շրջակա միջավայրի նախարարությունը պատրաստակամ է միասնական մոտեցում ենթադրող կետերը հանել նախագծից` միասնական մոտեցմամբ համապատասխան որոշման նախագծի առկայության դեպքում:
2. Նախագծի 1-ին կետի 3-րդ ենթակետը էկոնոմիկայի նախարարության առաջարկի հիման վրա հանվել է նախագծից` միասնական մոտեցմամբ, որոշման նախագիծ  մշակելու նպատակով:

	3
	Ֆինանսների նախարարություն 
	04.10.2022թ.
N 01/2-1/19267

	
	Դիտողություններ և առաջարկություններ չկան
	

	4
	Էկոնոմիկայի նախարարություն 
	11.11.2022թ.
N 06/18673

	
	  Տեղեկացնում են, որ թույլատվական փաստաթղթերի տրամադրման գործընթացը բացառապես էլեկտրոնային եղանակով ներկայացնելու /«Թույլատվական փաստաթղթեր (sw.gov.am)» համակարգի միջոցով / անհրաժեշտությամբ պայմանավորված՝ ՀՀ էկոնոմիկայի նախարարության կողմից մշակվել և ներկայումս ՀՀ արդարադատության նախարարություն է ներկայացվել «Հայաստանի Հանրապետության կառավարության 2021 թվականի հունիսի     10-ի N977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որով նախատեսվում է փոփոխություններ կատարել նաև Որոշման 9-րդ կետում։
Հաշվի առնելով, որ ոչ սակագնային կարգավորման ոլորտի լիազոր պետական կառավարման մարմին է հանդիսանում ՀՀ էկոնոմիկայի նախարարությունը, ինչպես նաև նշյալ Որոշման դրույթների կատարման միասնական մոտեցումն ապահովելու նպատակով՝ առաջարկում ենք Ձեր կողմից շրջանառվող՝ Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին Կառավարության որոշման նախագծի 1-ին կետից հանել 3)-րդ ենթակետը։
	Ընդունվել է
Կատարվել է համապատասխան փոփոխություն`
նախագծի 1-ին կետի 3-րդ ենթակետը էկոնոմիկայի նախարարության առաջարկի հիման վրա հանվել է որոշման նախագծից:

